
latumulangaka uku we. Dimba diami la utema ami watokomoka.
Keli  Unyashungu  atukikitshaka  utema  ami  ...  keli  dia  dimi
nsukana lasuki la Unyashungu mbeli ololo. Dimi latushamaka le
ye, we Khumadiondjo, Latuyalaka,  dia  dimi nsanyiaka antu dia
akambu aye tshe.     (Esambu 73:2,3,16,17,23-28)

Mbuka k'Ongenongeno
Nyongenangenaki le Khumadiondjo ... Khumadiondjo aya suki.

(Fililpi 4:4,5)

Jesu  ndame  akayi  lasuki  la  wo,  akatshu  kame  la  wo.  Vo
wakambwana vati: Undi, etema asu kompeta lam'akandateketaki
la su lu mbuka, ndu lam'akandatumanyaki afundelu fundu?

(Luka 24:15,32)

Nyulungi,  dimi leko la nyu nshi tshe, edja ndu ekumelu k'andja.
Ndi hukukimo, kuyanga nkoseka. Tukaki woma, kuyanga nshisha
dihunga.   (Mateu 28:20. Euh. 31:8)

Okone  nyukuya  Unyashungu  uku  an'andi  wa  ngandji.
Nyokendekende  lu  ngandji,  uku  akanyulangi  Kristu.  Ndi
akayakimo dikambu dianyu, ulambu la ulambu wa ndjakema well
la  upumu w'ololo  le  Unyashungu.  Ngandji  keli  okone,  dia  shu
nkendakenda uku eli elembe andi. One eko olembe wakanyukaka
uma 1'etatelu, dia shu nkendakenda loko.   (Efeso 5:1,2. 2 Joani 6)

Mbuka ka Lumu
Jesu akawutela ati: Dimi leli mbuka, mete la lumu.

(Joani 14:6)

Ma dia lumu mbemi. One  laya  le  mi, huka  ndjala, lambetawo,
huka  pusa  pundju.  Yanyi  ya wa  la  kete  mbemi.  One  landjela,
hakendakenda lu udjima, keli ndi ayuyula la yanyi ya lumu. Dimi
leko  eulwelu  la  lumu.  One  lambetawo,  kuyanga  ndi  ayuvo,
ayuyala la lumu.

(Joani 6:35. 8:12. 11:25)

Umbukia  ngandji  kaye  ka  mamba  k'olomo,  ne  dia  le  ye
katumekamaka. Unimbitshiya mbuka ka dimi nkendakenda, ne dia
dimi latediaka utema ami utsha le ye. We ayomenyaka mbuka ka
lumu;  engenongeno  wa  mamba  weko  la  ntundu  kaye;
engenongeno wa pundju weko lu lunya laye la pami.

(Esambu 143:8. 16:11)

We Unyashungu ami, dimi latekamaka le ye ... umbetsha mbuka
yaye.  Onombolaki  lu  mete  kaye,  umbetshaki,  ne  dia  we  keli
Unyashungu a panda kami.

(Esambu 25:2-5) 

Mbuka ka Yiniba
Dimi layuketshaka ndu layukenyaka mbuka ka we nkendakenda.
Dimi  layukulakaka,  layukendaka.  Atui  anyu  wayuka  diui  uma
1'okongo ati: Mbuka keku, nyokendekende loko! Nyokendekende
loko!

(Esambu 32:8 Isaya 30:21)
Dimi  latukenyaka mbuka ka  yimba,  t'atukolombolaka  lu  mbuka
y'usumbwi ... totoki lu mbuka k'akanga a kolo, tokendakendaki lu
mbuka  k'antu  wa kolo.  Ewo mbuka kako, tetaki  loko; ukadimo
uma loko, eti leke lukina. Ushishimi mbuka ololo ka we mbeta, ku
akambu  aye  tshe  wayushikikala.  Tetolaki  lu  lunya  la  lu  pami
kuyanga la lomoso: Unya lukulu laye uma lu kolo.

(Tukedi 4:11,14,26,27)

Layuyelaka  mbuka  k'elembe  aye,  lam'ayuyokokola  utema  ami.
Latulayaka li, umbetshaki elembe aye, ku dimi layêlamaka edja
ndu 1'ekumelu.  Umbisha  yimba, ku laluyulamaka elembe aye ...
onombolaki lu mbuka ka adjangu aye.

(Esambu 119:32-35)

Mbuka ka Panda
Nduku untu leli  ololo,  kuyanga otoi ...  nduku untu latuyangaka
Unyashungu. Vo tshe wambunganela, vo tshe wambutsho lu kolo.
Nduku untu 1'atei awo latutshaka ololo, nduku otoi. Ne dia antu
tshe  wakatshi  kolo,  hawukumi  lu  yediko  ya  lutumbu  la
Unyashungu.     (Romo 3:10-12,23)

Wayone,  kahumbami  ntsha  dia  dimi  nshimbamela?  ...  Etawo
Khumadiondjo Jesu, ku we ayushimbamela. Diui diako ati: Naka
we ayushula 1'unyo aye wati: Jesu keli Khumadiondjo, ndu naka
we ayetawo l'utema aye wati: Unyashungu akawulula uma lu nyoi,
ku  we  ayushimbamela.  Ne  dia  untu  letawo  l'utema  andi,
atuyindjamaka;  la  one  lashula  1'unyo  andi,  atushimbamelaka.
Afundelu mvutaka ati:  Untu tshe layuwetawo hutshama sonyi ...
untu  tshe  latetaka  lukumbu  la  Khumadiondjo,  ayushimbamela.
Ukundi ayutuhanda, naka tambukale panda kene ka wuki?

(Etsha 16:30,31. Romo 10:9-13. Heberu 2:3)

Mbuka k'Untu a Kolo
Mbuka kemotshi kateneka ololo lu ashu w'antu, keli ekumelu kato
eli nyoi.   (Tukedi 14:12)

Ekulu  ami  wakahahoka,  la  akaka  ami  wakayangi  nselo.  Dimi
lakuki  dingalinga  kandjema,  lam'akamendaka  lukulu  l'olo
lakahumo antu wa kolo. Lam'akamakani yimba dia nama dikambu
ne fundu, dio diakandeki wulu, edja ndu lam'akamoto lu luudu la
Unyashungu,  mbakamayulimbitela  ekumelu  kawo.  Keli  dimi
latuyalaka la  ye nshi  tshe, we  atunkimelaka  la  yimba  yaye, ku
1'okongo diku,  we  ayunkumia  lu  lutumbu  laye.  Dimi  la  ukina
1'ulungu  uku  we?  Ndu  1'atei  a  wa  la  kete,  nduku  otoi

